
Peqatigiiffiit eqquiniaasitsineranni (lottornermi bingornermilu il.il.) akileraarutinik
akiliuteqartarunnaarsillugit eqquiniaasitsinermi akileraarutit pillugit Inatsisartut
inatsisaanni § 1 imm. 4-p allangortinneqarnissaanut Naalakkersuisut
peqquneqarnissaannik Inatsisartut aalajangiifigisassaattut siunnersuut.
Akileraartarunnaarsitsineq aningaasanoorutinik pinnguarnermi eqqukkanut
atuutsinneqassanngilaq.

(Inatsisartunut ilaasortaq Jens Immanuelsen, Siumut)

pillugu
Aningaasaqarnermut Akileraartarnermullu Ataatsimiititaliap
ISUMALIUTISSIISSUTAA

Siunnersuutip aappassaaneerneqarnerani sagqummiunneqartoq

Aningaasaqarnermut Akileraartarnermullu Ataatsimiititaliaq suliarinninnermini ukuninnga
inuttagarpoq:

Inatsisartunut ilaasortaq Jens Immanuelsen (Siumut) siulittaasoq

Inatsisartunut ilaasortaq Steen Lynge (Atassut) siulittaasup tullia

Inatsisartunut ilaasortaq Jess Svane (Siumut)

Inatsisartunut ilaasortaq Tillie Martinussen (Demokraatit)

Inatsisartunut ilaasortaq Naaja H. Nathanielsen (Inuit Ataqgatigiit)

Inatsisartunut ilaasortaq Sara Olsvig (Inuit Ataqaﬁgiit)

Inatsisartunut ilaasortaq Peter Olsen (Inuit Ataqatigiit)

UKA 15-imi siullermeerinninnerup kingorna ataatsimiititaliap siunnersuut misissorpaa.

1. Siunnersuutip imarisaa siunertaalu

Inuit amerlasuut peqatigiiffilerinermi qasusuillutik suleqataasarnerat siunnersuuteqartup siun-
nersuumminut tunngavilersuutigaa. Siunnersuuteqartup tikkuarpaa bingortitsinerit, eqquiniaa-
sitsinerit assigisaallu aqqutigalugit peqatigiiffiit aningaasaqarnerminnik qulakkeerinnittartut.
Siunnersuuteqartup oqaatigaa inuit pinaveersaartitsiniarnermik suliagartut sunngiffimminni
peqatigiiffinnik ingerlatsisuusarmata aammalu suliamik annertuumik kivitsisarlutik, minne-
runngitsumik peqatigiiffinni timersornermik ingerlatsisuni aammalu meeqqganut inuusuttu-
nullu tunngasunik annertuumik suliniarnermikkut pinaveersaartitsinermut peqataasarmata.
Siunnersuuteqartoq isumaqarpoq peqatigiiffinnut aningaasannanniartitsinerit piffissamik atu-
iffiusorujussuusartut, taamaammallu peqatigiiffiit eqquiniaasitsinermi akileraarummik akilii-
sinneqartarunnaarnissaat siunnersuutigaa, peqatigiiffippassuimmi piffissarujussuaq atorlugu

angalasarnerminnut aningaasassarsiornernik ingerlatsisarput, taamaalillutillu nukippassuarnik
siunertanut allanut atorneqarsinnaagaluartunut atuisarlutik.

2. Ataatsimiititaliap siunnersuummik suliarinninnera

Siunnersuut siullermeerneqarmat assigiinngitsunik isummersorfigineqartoq ataatsimiititalia-
mit maluginiarneqarpoq. Naalakkersuisut siunnersuut tapersinngilaat, Siumulli Atassutillu
siunnersuut taperserlugu aammalu siunnersuutip taasissutissartaa naleqqussarneqarsinnaappat
Inuit Ataqatigiit akuersaarnartitsillutik.

Naalakkersuisut naliliipput atorunnaarsitsineq peqatigiiffinnut eqquiniaasitsinermi eqquisunut
eqqukkanik tunniunneqartunut akileraarutinik unerartitsinngitsunut peqatigiiffiulli sinneqar-
toorutaanit akileraarutinut akiliuteqarnissamik toqqaasimasunut taamaallaat pingaaruteqartoq
- tamatumalumi kingunerisaanik peqatigiiffiup eqquiniaasitsinerani isertitat ikilissammata.
Inuit Ataqatigiit isumaqarput eqqugassat annikinnerusut pineqartillugit akileraarutissanik
naatsorsuiniarneq peqatigiiffinnut pisariaqanngitsumik pisarissersuutaasartoq. Akileraarum-
mut akiliut tamakkiisumik piinngikkaluarlugu peqatigiiffiit allaffissornikkut sutigut oqili-
saaffigineqarsinnaanerat pillugu misissuisoqassasoq Inuit Ataqatigiinnit kissaatigineqarpoq.
Inuit Ataqatigiit siunnersuutigaat inatsimmi eqqukkanut minnerpaaffiliussaq qaffanneqar-
sinnaasoq. Tamatuma peqatigisaanik Inuit Ataqatigiit oqaatigaat siunnersuut aningaa-
sanoorajunnerup annertusarneqarnissaanut peqataaqataassanngitsoq.

3. Siunnersuutip aningaasatigut kingunerisassai
Naalakkersuisut naliliinerannit allannerusumik naliliinissamut ataatsimiititaliaq tunnga-
vissaqarsorinngilaq.

4. Ataatsimiititaliap inassuteqaatai

Peqatigiiffippassuit namminnerlu kajumissutsiminnik nunatsinni sullissisorpassuit Inuit
Ataqatigiinnit qujassuteqarfigiumavavut. Siunnersuutip siullermeerneqarnerani Inuit Ataga-
tigiit kaammattuutertik uteqqikkumavaat, tamatumani peqatigiffiit qinnuigaagut siunertanut
pitsaasunut aningaasannanniarnermi aqqutissanik nutaanik ujartueqqullugit. Isumaqarpugut
aningaasanoorajunneq inuiaqatigiinni ajornartorsiutaasoq annertooq imaannaanngitsorlu,
tamatumalu akiorniarnerani tamatta peqataanissarput kissaatiginarluni. Assersuutigalugu
qititsitsinermik nipilersornermillu, pinnguaatinik ataatsimoorussanik, iffiukkanik sanalukka-
nillu, aputaajaanermik il.il. aaqqissuussinerit aqqutigalugit aningaasannanniartoqarsinnaavoq
— aaqqissuussinerni taakkuni tamani aningaasanoomeq imigassarluunniit akuunngillat.
Neriuppugut oqaatsivut peqatigiiffinnit tikilluaqqulluarneqarumaartut.

Siunnersuut taama iluseqartoq itigartinneqassasoq Aningaasagarnermut AkKkileraartar-

nermullu Ataatsimiititaliamit amerlanerussutegartut Inuit Atagatigiit Demokraatillu
inassutigaat.

Ataatsimiititaliami ikinnerussuteqartut Siumup ilaasortaatitaat siunnersuut pillugu ima oqaa-
seqassapput. Sunngiffik atorlugu peqatigiiffinnik ingerlatsisunut tapersersuinnginnissamut

akissaganngilagut. Siumup pingaartitarai sunngiffik atorlugu peqatigiiffinnik ingerlatsisut.
Taakkuuppullu ullorpassuit unnuppassuillu atorlugit inuppassuusugut sinnerluta susassa-
qartitsinermik ingerlatsisut.

Tamanna pillugu immikkoortumut qulaani taaneqartumut ilaliilluta oqaaseqarsimanitsinnut
ikinnerussuteqarluta matumuuna nalunaarutigissuarput. Siumumiit akuersaarsinnaanngilarput
pingaartumik meerartatsinnut inuusuttuarartatsinnullu sammisaqartitsivartut akileraartarnikkut
inatsisikkut pineqaatissinneqartussanngorlugit

Siunnersuut Inatsisartunit akuerineqassasoq ataatsimiititaliami ikinnerussuteqartut
Siumup Atassutillu ilaasortaatitaasa inassutigaat.

Taama oqaaseqarluni isumaliutissiissummilu allassimasutut paasinnilluni ataatsimiititaliap
siunnersuut aappassaaniigassanngortippaa.

